140
140

Uponyaji Kutokana na “Freemason” 
Watu wengi katika nchi ya Amerika, wakiwemo wahuduma wamejihusisha na chama hiki cha “Freemason” kwa njia moja au nyingine. Mara nyingi watu wanaokuja kuombewa ili wawekwe huru kutokana na Freemason, wao wenyewe au babu zao wamehusika na chama hiki. Freemasoni ni shirika la kidugu lililo na matambiko kadhaa ya siri.  

Freemason ilianza mwanzo wa miaka ya 1600 kule Scotland na Uingereza na chama hicho kimeenea kote ulimwenguni. Kufikia sasa huenda kuna wanachama milioni 3.5 Marekani pekee. Ingawaje wanachama hao wamejichukulia kuwa chama cha siri, imani na desturi zao zimeandikwa na wanachama wao wa zamani na watafiti wa Kikristo. Vitabu vingi vimeandikwa juu ya historia ya kaida za Kimasoni. Sehemu hii  inafichua maelezo mafupi yanayoonyesha ni kwa nini watu wanatakiwa kuwekwa huru kutokana na athari mbaya za Mfumo wa Kimasoni.

Watu huingia katika “Lodge” kwa ajili ya biashara na ujamaa, na pia kwa ajili ya kujiunga na shirikisho la marafiki wanaoweza kuwategemea. Baadhi ya maraisi wa zamani wa Marekani (akiwemo George Washington) walikuwa Wamasoni na sehemu ya nyuma ya dola ya Marekani imejaa alama za chama hicho cha siri (kama vile jicho lionalo mambo yote la Muasisi Mkuu wa Ulimwengu).  

Historia ya mwanzo ya desturi za Wamasoni ilisababisha upinzani mkali kutoka kwa makanisa yenye utaratibu, hasa la Kikatoliki na Wamasoni walikuwa wamesababisha mateso kadhaa ya kidini (kwa mfano, Wajesuti walikandamizwa nao). Upinzani huo ulikuwa mkali sana mpaka Wakatoliki wakakatazwa kujiunga na Wamasoni.  

Kwa kawaida Wakristo wamepinga Umasoni kwa sababu kanisa linapinga mashirika yanayowataka watu wale viapo vya kuweka siri, na kupewa vitisho vikali (hata kifo) iwapo mtu ataenda kinyume cha “laana” hiyo (kutoboa siri). Iwapo umesoma taratibu zote za kujiunga nao katika viwango mbalimbali (mpaka Daraja ya 33) utagundua kwamba zina shawishi la woga kwa kiwango kikubwa sana (kwa mfano katika kiwango fulani, kitanzi  huwekwa juu ya shingo la mtu).  
Sababu ya pili ya Wakristo kuyapinga mashirika ya Umasoni inahusu magonjwa ya mwili na ya hisia yanayowapata wanachama hao na watoto (mpaka kizazi cha nne, Kut. 34:7) wa wanachama hao. Fikiria juu ya mifano ifuatayo iliyowapata watu, iliyoandikwa na Barbara Cassada, katika kitabu chake “Unto Death”.  Majina yaliyotajwa ni ya kwanza pekee ili watu hao wasijulikane.  
· Kristi—Hali:  kufurahi na kuhuzunika kupita kiasi, kufanya matambiko ya kishetani, ugonjwa wa nafsi yenye sehemu nyingi. Uhusiano: baba yake wa kambo alikuwa Mmasoni.  
· George— Hali:  upasuaji wa moyo, kufurahi na kuhuzunika kupita kiasi; babake alikufa kutokana na matatizo ya moyo.   Uhusiano:  baba yake alikuwa Mmasoni.  
· Allen— Hali:  ugonjwa wa nafsi yenye sehemu nyingi, Ugonjwa wa wasiwasi baada ya hali ya kiwewe, kutaka kujiua, kuumwa na kichwa vikali, vidonda vya tumbo kutoa damu, usenge, kuwa na majonzi:  Hali ya mama yake:  kansa ya matiti, kurukwa kichwa, kuumwa kichwa vikali, ugonjwa wa moyo. Uhusiano:  babu mkuu na nyanya mkuu wa upande wa baba walijihusisha na “DeMolay”; ndugu ya baba yake alikuwa Mmasoni.  
· Karen— Hali:  lupus.  Uhusiano: mtu mmoja katika familia yao alikuwa Mmasoni; alijihusisha na Wasichana wa Kundi la Watatu (Triangle Girls)”.  
· Don— Hali:  yeye mwenyewe alikuwa gumba; dada yake alipata kansa ya kongosho na dalili za ugonjwa wa Marfan, mpaka akafanyiwa upasuaji wa moyo.  Uhusiano:  kulikuwa na Wamasoni katika ukoo wa baba na mama yake.  

Cassada ameorodhesha maelezo yanayojaa kurasa nne ya mifano ya watu wengine katika huduma yake. Ninaweza kutayarisha orodha kama hiyo.  


Wamasoni na jamaa zao huwa na matatizo mengi ya kiafya kama vile: kuharibika kwa mimba, kansa ya utumbo mpana, kansa ya tezi kibofu, kansa ya matiti, matatizo ya moyo, hitilafu za sehemu za mwili, ugonjwa wa “Crone,” uvimbe katika ubongo, “Parkinson”, “Alzheimer”, na watoto wa watu wengine wa ukoo wao kufa mapema.

Jambo linalotia wasiwasi sana kuhusu chama hiki ni kwamba miungu wa uwongo (wanaochukua nafasi ya Bwana wetu Yesu Kristo) huhusishwa. Kwa mfano, miungu wa Misri (Horus, Set, na Isis) inahusishwa katika Daraja ya 31. Katika kila hatua ya kupanda daraja, kuchanganyikiwa na kuabudu sanamu huongezeka, mpaka Ibilisi mwenyewe anakuweko wakati wa kufunzwa mambo hayo. Dhambi inayohusika katika Umasoni ni kuabudu sanamu na hiyo inahusiana na kumkataa Yesu Kristo kama Mwokozi wetu. Laana za kuabudu sanamu zinazoshirikishwa na Umasoni zinatokana na mifano ifuatayo ya imani na desturi zake:
:  
1. Jina la Yesu limeondolewa katika moambi.  

2. Viapo vya kutumia damu ya kuogofya (ili kuiweka siri) ni sehemu ya kaida za kujjiunga na chama hicho.  

3. Jina la mungu wao ni “siri.” Mungu wao mkuu si Yesu Kristo wala Mwenyezi-Mungu. Kwa hivyo wanachama hao wanadanganywa ili waabudu sanamu.  
4. Utumiaji wa “jicho la mwanga wa kiroho linaloona yote” katika mfano wa piramidi.  

5. Wanachama wanaahidiwa kibali cha kuingia (baada ya kufa) katika “Lodge Kuu” angani.”  

6. Ingawa wanatambua kwamba Biblia ni maandiko matakatifu, wao huchagua vifungu vichache pekee wanavyotumia katika ibada na imani zao.  

7. Kila mtu katika Freemason ana uhuru wa kujifafanulia mwenyewe maandiko matakatifu.  

8. Wakati wa kufunzwa mambo, watu wa vyeo vingine hushiriki katika matendo ya kuigiza unyongaji wa watu, ukataji wa vichwa vya watu, na unywaji wa damu.  
9. Wamasoni hula kiapo cha kuwatii na kuwalinda wanachama wenzao kwa vyovyote vile. Utiifu huo unaweza kuzidi utiifu kwa watu wa familia au kwa uanachama wa kanisa.  

10. Viapo na ushahidi hutiliwa sahihi kwa kutumia damu ya mtu anayejiunga (desturi ya kawaida katika jamii ya wachawi).  
11. Viapo hivyo huambatana na adhabu ya kifo au kukatwa viungo vya mwili mtu huyo akizivunja sheria au akitoboa siri yao.  

12. Viapo hivyo hutolewa kwa hali ya “upofu”—mstari mmoja mmoja—ili anayeingizwa ndani asijue mapema kile atakachokuwa na anachoapa.  

13. Mafunzo hufanyiwa gizani. Mavazi hufunuliwa. Kamba ya kitanzi huzungushwa katika shingo la mtu huyo anayeingizwa ndani naye hufunikwa macho kwa kutumia “kihadaa.” 
14. Katika kiwango fulani cha umasoni, watu wanoingizwa ndani hupakwa mafuta na kutangazwa kuwa “makuhani milele, kwa utaratibu wa ukuhani wa Melkisedeki.” (rejeleo linalotoka katika maandiko lakini limetumiwa vibaya).  
Wanachama wa Shirika hili walioorodheshwa hapa chini huwa chini ya laana za kipepo ambazo huwaathiri wao pamoja na watu wa familia zao ( na wote walio katika mstari huo wa vizazi hadi vizazi vya baadaye), mambo hayo yote yanatokana na vitendo vibaya vya kuabudu sanamu.
· Utaratibu wa Nyota ya Mashariki   
· Utaratibu wa Madhabahu Meupe ya Yerusalemu   
· Utaratibu wa Amaranth   
· Utaratibu wa DeMolay
· Mabinti wa Nyota ya Mashariki 
· Mabinti wa  Nile 
· Utaratibu wa Kimataifa wa Mabinti za Ayubu 
· Utaratibu wa Kimataifa wa Wasichana wa Upinde 
· Shujaa wa Columbus
· Oddfellows
· Shriners
· Elks

Muhtasari wa kufaa wa mfumo wa imani ya Freemason umeandikwa na Rev. Lymon Ellis katika kitabu kiitwacho “Blinded by the Lie”:  
“Hakuna daraja yoyote kati ya daraja thelathini na tatu za Freemason iliyo na ukweli wa kiroho unaostahili usiri na laana zote hizo. Usiri na laana hizo zinatumika tu kuwficha, kuwadanganya na kuwachanganya wale watakaochunguza Umasoni kwa makini. Umasoni umechagua mambo machache ya Ukristo, lakini umeyaweka juu ya msingi ulio kinyume cha Ukristo.”   

Kuwa mwanachama katika shirika la Freemason (au mashirika yanayohusiana nalo) hufungua milango isiyoonekana inayoweza kutumiwa na mapepo. Kwa maelezo zaidi kuhusu imani na desturi hizo, wahusika wanaotaka kuombewa wanatakiwa kununua kitabu kimoja au zaidi vinavyotoa maelezo mengi kuhusu laana za Freemason na hadithi za watu waliowekwa huru kutokana na athari zake. 

Wahusika wanaotaka kuombewa ambao wana jamaa au babu zao wa zamani waliokuwa katika Freemason wanahimizwa kusoma kwa sauti ombi lifuatalo wakiwa pamoja na waombezi.   

Ombi la Kuwekwa Huru Kutokana na Freemason

(Ombi hili ambalo ni mfano, limetolewa katika kitabu kiitwacho, “Unmasking Freemasonry” kilichoandikwa na S. Stevens; idhini ya kulitumia imetolewa.)  Mwambie mhusika anayetaka kuombewa asome kwa sauti ombi lifuatalo. Ingawaje ombi hili ni refu, muda unaotumiwa hauwezi kutoshana na faida za kuhakikishiwa kwamba milango yote iliyokuwa wazi imefungwa.   


Mungu Baba, Muumba wa mbingu na nchi, naja kwako katika jina la Mwanao Yesu Kristo. Naja kama mwenye dhambi anayetaka msamaha na utakaso kutokana na dhambi zote nilizotenda dhidi yako na dhidi ya wengine walioumbwa kwa mfano wako. Ninamheshimu baba na mama yangu mzazi na watu wote wa ukoo wangu na babu zangu, na wazazi wa kiroho, lakini ninaacha na kukanusha dhambi zao zote.   
Ninawasamehe jamaa zangu wote na babu zangu kwa kuniletea mimi na watoto wangu dhambi zao. Vilevile nakanusha dhambi zangu zote katika hali hii. Katika jina lenye thamani la Yesu, ninamkanusha na kumkemea Shetani na kila nguvu za kiroho zinazoniathiri mimi na kila mtu katika familia yangu. 


Ninakanusha na kutupilia mbali kuhusika kokote katika Freemason au “Lodge” au hila za babu zangu, jamaa zangu, au mimi mwenyewe. Ninakanusha uchawi ambao ni roho kuu inayotawala Freemason na ninakanusha ‘Baphomet’—roho ya Mpinga Kristo na laana ya mafundisho ya Ibilisi. Ninakanusha ibada ya sanamu, kufuru, usiri na uwongo wa umasoni katika kila kiwango. Ninakanusha ukosefu wa usalama, kupenda cheo na mamlaka, kupenda pesa, tamaa kubwa ya kupata mali na ulafi, na kiburi kilichowafanya babu zangu waingie ndani ya Umasoni. Ninakanusha woga wote uliowafanywa wadumu katika Umasoni, hasa kuogopa kufa, kuogopa wanadamu, na kuogopa kulitumaini jina la thama I la Yesu Kristo.   
Ninakanusha kila cheo nilichokuwa nacho katika “Lodge” au vyeo walivyokuwa navyo babu zangu pamoja na vyeo vya “Tyler,” Mkuu, Mkuu Mwenye Kuabudu au chochote kile. Ninakanusha kumwita mtu yeyote Mkuu, kwani Yesu Kristo ndiye Mkuu na Bwana wangu, naye anakataza mtu yeyote kuitwa kwa jina hilo la cheo. Ninakanusha unasaji wa watu wengine katika Umasoni na kuwatazama watu wakifanya matambiko bila kuwa na uwezo wa kutoweka. Ninakanusha athari za Umasoni nilizopatilizwa kupitia kwa nyanya yangu yeyote wa zamani aliyehisi kutoaminiwa na kukataliwa na mume wake, mumewe alipoingia na kuhudhuria “Lodge” yoyote na akakataa kumwambia nyanya huyo juu ya shughuli zake za siri. Ninaomba unitendee mambo haya yote katika jina la Yesu Kristo, Mwokozi wangu. 
Daraja ya l 
Ninakanusha viapo vilivyoliwa na laana zinazohusiana na Daraja ya 1, sanasana athari zake kwa koo na ulimi. Ninakanusha hadaa (kufunikwa macho) na athari zake kwa hisia na macho, pamoja na kuchanganyikiwa kote, kuogopa giza, kuogopa nuru, na kuogopa kelele zote za ghafla. Ninakanusha neno la siri ‘BOAZ’, na maana yake yote. Ninakanusha kuchanganya ukweli na upotofu, na kukufuru kwa daraja hii ya Umasoni. Ninakanusha kuogopa kunyongwa, na kila roho inayosababisha ugonjwa wa pumu, kikohozi, au matatizo yoyote ya kupumua. Ninakanusha ncha ya dira, upanga, au mkuki uliowekwa juu ya kifua, kuogopa kufa kwa uchungu wa kudungwa na vitu hivyo na kuogopa shtuko la moyo linaloingizwa ndani ya mtu katika daraja hii. 


Hivi sasa ninaomba kupata uponyaji wa koo, nyuzi za sauti, njia za pua, uwazi katika mfupa unaowasiliana na mianzi ya pua, neli ya kikoromeo, n.k. uponyaji wa sehemu za matamshi na ninaomba kwamba katika jina la Yesu Kristo, Neno la Mungu litaachiliwa kwangu na kupitia kwangu na kwa watu wote wa familia yangu.  

Daraja ya 2 
Ninakanusha viapo vilivyoliwa na laana zinazohusiana na daraja ya 2 (au ‘Fellow Craft’) ya Umasoni, sanasana laana zilizowekwa juu ya moyo na kifua. Ninakanusha maneno haya ya siri ‘JACHIN’ na ‘SHIBBOLETH’ na maana yake yote. Ninavunja nguvu za usugu wa hisia, hali ya kutojali, kutojihusisha, kutoamini, hasira nyingi, niliyohisi mimi pamoja na kila mtu katika familia yangu. Ninaomba kupata uponyaji katika kifua changu, mapafu na sehemu za moyo, na vilevile uponyaji wa hisia zangu, na ninaomba katika jina la Yesu Kristo, niweze kuwa mwepesi kuhisi Roho Mtakatifu wa Mungu,. 

Daraja ya 3

Ninakanusha viapo vilivyoliwa na laana zinazohusiana na daraja ya 3 (au Masoni Mkuu) sanasana laana zilizowekwa katika sehemu ya tumbo na nyumba ya uzazi. Ninakanusha maneno ya siri ‘MAHA BONE’, ‘MACHABEN’, ‘MACHBINNA’, na ‘TUBAL CAIN’, na maana yake yote. Ninakanusha roho ya kifo kutokana na ngumi zilizopigwa kichwani kama tambiko la mauaji, kuogopa kufa na kifo cha kishahidi cha uwongo, kuogopa kushambuliwa kwa nguvu na genge la watu, kupigwa au kubakwa, na kutojiweza kunakopatikana katika daraja hii. Ninakanusha kujiangusha ndani ya jeneza (au machela) kunakofanywa katika tambiko la mauaji. Ninakanusah ufufuo wa uwongo wa daraja hii, kwa sababu Yesu Kristo pekee ndiye Ufufuo na Uzima. Pia ninakanusha kufuru la kuibusu Biblia katika kiapo cha uchawi. Ninavunja nguvu za roho ya kifo, uchawi, na uwongo, na katika jina la Yesu Kristo, ninaomba kupata uponyaji katika (taja sehemu zinazohusika) tumbo langu, kibofu, nyongo, nyumba ya uzazi, ini, na sehemu zengine za mwili wangu zilizoathiriwa na Umasoni, na ninaomba kwamba mimi na familia yangu tutapokea huruma, ufahamu, na msamaha. Ninaomba kupokea fadhila hizi katika jina lililobarikiwa la Yesu Kristo.   
Daraja Kuu ya Ufalme Mtakatifu 
Ninakanusha na kutupilia mbali viapo vilivyoliwa na laana na uovu unaohusiana na Daraja Kuu ya Ufalme Mtakatifu ya Umasoni, sanasana kiapo kinachohusu kukiondoa kichwa juu ya mwili na kuufunua ubongo ili uchomwe na jua kali. Ninakanusha “Lodge ya Alama” na alama zenye maumbo ya mraba na pembenukta zinazowekwa katika maisha ya mtu. Pia ninakataa kito, au hirizi iliyotengenezwa kwa ishara ya alama hiyo na kuvaliwa katika mikutano ya “Lodge.”   

Ninakanusha jina la siri la uwongo ‘JAHBULON’ la Mungu, na ninatangaza kukataa katakata ibada yote ya miungu wa kipagani, inayoitwa ‘Bul’ au ‘Baal’ na ‘On’ au ‘Osiris.’  Pia ninakanusha neno la siri, AMMIRUHAMAH, na maana yake ya mizungu/ushetani. Ninakanusha ushirika mtakatifu unaofanywa katika daraja hii, na dhihaka, nadharia ya kushuku, na kutoamini kuhusu kazi ya ukombozi ya Yesu Kristo katika Kalvari. Ninatubu na kuvunja nguvu za laana hizo zote na athari yake kwangu na kwa familia yangu, na katika jina la Yesu Kristo, ninaamuru kuponywa kwa ubongo na akili.  

Daraja ya 18 
Ninakanusha viapo vilivyoliwa na laana zinazohusiana na Daraja ya 18 ya Umasoni, Shujaa mwenye Enzi wa Hekima Nyingi Zaidi wa Mwari na Tai na Mfalme mwenye enzi ‘Rose Croix’ wa Heredom. Ninakanusha na kukataa roho ya uchawi wa Mwari, pamoja na athari ya mizungu/ushetani ya ‘Rosicrucians’ na ‘Kabbala’ katika daraja hii. Ninakanusha madai ya kusema kwamba kifo cha Yesu Kristo kilikuwa “janga la kuogofya” na kudhihaki kimaksudi na kugeuza kanuni ya Kikristo ya mateso na kifo cha Yesu. Ninakanusha kufuru na kule kukataa uungu wa Yesu Kristo na maneno ya siri ya ‘IGNE NATURA RENOVATURINTEGRA’ na uchomaji wake. Katika jina la Yesu Kristo, ninakanusha dhihaka ya ushirika mtakatifu uliofanywa katika daraja hii, pamoja na biskuti, chumvi, na divai nyeupe.    

Daraja ya 30 
Ninakanusha viapo vilivyoliwa na laana zinazohusiana na Daraja ya 30 ya Umasoni. Shujaa Mkuu ‘Kadosh’ na Shujaa wa “Tai” Mweusi na Mweupe. Katika jina la Yesu Kristo, ninakanusha neno la siri ‘STIBIUMALKABAR’ na maana yake yote. 

Daraja ya 31

Ninakanusha viapo vilivyoliwa na laana zinazohusiana na Daraja ya 31 ya Umasoni, Kamanda Mkuu Mkaguzi Mchunguzi. Ninakanusha miungu wote wa kike na wa kiume wa Misri wanaoheshimiwa katika daraja hii, akiwemo ‘Anubis’ aliye na kichwa cha kondoo dume, ‘Osiris’ mungu wa juu, ‘Isis’ dada na mke wa ‘Osiris’, na pia mungu wa mwezi. Katika jina la Yesu, ninakanusha nafsi ya ‘Cheres’, ishara ya uasherati, chemba ya kifo na mafundisho ya uwongo ya kuipa roho mwili mpya.  

Daraja ya 32 
Ninakanusha viapo vilivyoliwa na laana zinazohusiana na Daraja ya 32 ya Umasoni, Mfalme Mkuu wa Siri ya Ufalme. Ninakanusha uungu wa utatu wa uwongo wa Umasoni, ‘AUM’, na sehemu zake: ‘Brahma’ (muumba), ‘Vishnu’ (mhifadhi) na ‘Shiva’ (mwangamizi). Katika jina la Yesu ninakanusha uungu ‘AHURA-MAZDA,’ roho inayodaiwa kuwa asili ya nuru yote, na kufanya ibada kwa kutumia moto (chukizo kwa Mungu) na kunywa vinywaji kwa kutumia fuvu la kichwa cha mwanadamu, kama inavyofanywa katika baadhi ya matambiko ya kijamii. 

York Rite

Ninakanusha viapo vilivyoliwa na laana zinazohusiana na York Rite ya “Freemason” zikiwemo daraja za Mkuu wa Alama, Mkuu wa Zamani, Mkuu Bora Sana, Mkuu wa Kifalme, Mkuu Aliyechaguliwa, Mkuu Bora wa Kupendeza, Utaratibu wa Msalaba Mwekundu, Mashujaa wa ‘Malta’, na daraja za Mashujaa wa Templar.  Ninakanusha maneno ya siri ‘JOPPA,’ ‘KEBRAIOTH,’ na ‘MAHER-SHALAL-HASHBAZ.’  Ninakanusha viapo vilivyoliwa kwa kutumia fuvu la kichwa cha mwanadamu, panga zinazopitana pamoja na laana na matamanio ya kufa ya Yuda, ya kukikata kichwa na kukiweka juu ya mnara wa kanisa. Katika jina la Yesu, ninakanusha ushirika usio mtakatifu na hasa kunywa vinywaji kwa kutmuia fuvu la kichwa cha mwanadamu kama invyofanywa katika baadhi ya matambiko ya kijamii.  
Shriners

Ninakanusha viapo vilivyoliwa na laana na adhabu inayohusiana na “Utaratibu wa Zamani wa Kiarabu wa Waungwana wa ‘Mystic Shrine.’ Ninakanusha udungaji wa mboni za macho kwa ubapa wenye sehemu tatu, uchunaji wa miguu, wendawazimu, na kuabudu mungu wa uwongo Alla, mungu wa baba zetu. Katika jina lililobarikiwa la Yesu Kristo ninakanusha hadaa, uigaji wa kumnyonga mtu, uigaji wa kukikata kichwa cha mtu, uigaji wa kunywa damu ya mhasiriwa, uigaji wa mbwa kumkojolea mtu anayeingizwa chamani, na utoaji wa mkojo kama ukumbusho.  

Daraja ya 33 
Ninakanusha viapo vilivyoliwa na laana na adhabu inayohusiana na daraja ya 33 ya Umasoni, “Jenerali Mkaguzi Mkuu mwenye Enzi” ninakanusha na kutupilia mbali matamshi ya kusema kwamba Ibilisi ni mungu. Ninakanusha waya wa kuvuta vitu uliofungwa shingoni. Ninakanusha matamanio ya kufa—kwamba mvinyo ulionywewa kwa kutumia fuvu la kichwa cha mwanadamu utageuka kuwa sumu—na gofu la mtu, ambalo mikono yake baridi huombwa iwapo kiapo cha daraja hii kitavunjwa. Katika jina lililobarikiwa la Yesu Kristo, ninakanusha wauaji watatu waovu sana wa “Mkuu” wao, sheria, mali, na dini na ulafi na uchawi unaohusishwa katika jaribio la kuwaendesha na kuwatawala wanadamu.  
Daraja Zengine Zote 
Katika jina la Yesu Kristo, ninakanusha viapo vingine vilivyoliwa, matambiko ya kila daraja, na laana zinazohusiana na daraja hizo. Ninakanusha “Lodge” zengine zote na vyama vya siri, kama vile “Prince Hall Freemasonry,” Mormonisim,” “The Order of Amaranth,” “Oddfellows,”  “Mormonism,” Utaratibu wa ‘Amaranth,’ “Oddfellows,” “Buffalos,” “Druids,” “Foresters,” “Orange,” “Elks,” “Moose na Lodge ya Tai”, “Ku Klux Klan,” “Grange,” Bwanamiti wa Ulimwengu, Mpandafarasi wa Vazi Jekundu, Mashujaa wa Pythias,” Utaratibu wa Siri wa Manabii wenye Kuvaa Utaji wa Milki Iliyorogwa,  utaratibu wa wanawake, wa Utaratibu wa Nyota ya Mashariki na wa Utaratibu wa Madhabahu Meupe ya Yerusalemu, utaratibu wa wasichana wa, Utaratibu wa Mabinti za Nyota ya Mashariki, utaratibu wa kimataifa wa, Utaratibu wa Mabinti za Ayubu na Wasichana wa Upinde  na utaratibu wa wavulana wa, Utaratibu wa DeMolay, na athari zake juu yangu na juu ya watu wote wa familia yangu                                                        . 


Ninakanusha mafunzo ya zamani ya kipagani na ishara za “Ubao wa Kwanza wa Kufuata Alama, Ubao wa Pili wa Kufuata Alama na Ubao wa Tatu wa Kufuata Alama zilizotumiwa katika “Lodge ya Buluu.”  Ninakanusha tambiko la kipagani la “Ncha Kali na Mviringo” pamoja na utumwa wake wote na kuabudu picha ya dhakari. Ninakanusha siri ya mizungu/ushetani ya kumfikia Mungu kwa nakshi ya sakafu iliyo na michoro mieusi na mieupe, pamoja na ishara na utumwa wa kipagani. Ninakanusha na kukataa katakata Muasisi Mkuu wa Ulimwengu, anayefunuliwa katika daraja za juu kuwa ni Ibilisi, na dai lake la uwongo la kuwa yeye ni baba ya Mungu. Pia ninakanusha dai la uwongo kwamba Ibilisi ni Nyota ya Asubuhi na Nyota Ingarayo, na ninatangaza kwamba Yesu Kristo pekee ndiye Nyota ya Asubuhi Ingarayo anayetajwa katika Ufunuo 22:16.  

Ninakanusha Jicho la Tatu lionalo Mambo Yote la freemason au ‘Horus’ katika kipaji na ishara zake za kipagani na za mizungu/ushetani. Ninakanusha ushirika wote wa uwongo, kudhihaki kwa kazi ya Yesu Kristo ya ukombozi aliyofanya msalabani Kalvari, kutoamini kote, kuchanganyikiwa, na huzuni, na kila hali ya kumwabudu Ibilisi badala ya Mungu. Ninakanusha na kukataa uwongo wa freemason—kwamba mwanadamu hana dhambi na hajakamilika, kwa hivyo anaweza kujikomboa kwa kutenda mema. Ninafurahia Biblia inapotangaza kwamba siwezi kufanya chochote cha kuniwezesha kupata wokovu, na kwamba ninaweza tu kuokolewa kwa neema na kwa kumwini Yesu na kile alichokamilisha msalabani Kalvari.  

Katika jina la Yesu Kristo, ninakanusha kila hali ya kuogopa kuwa kichaa, uchungu, matamanio ya kufa, kujiua, na kifo. Yesu Kristo alishinda kifo na yeye pekee ndiye aliye na funguo za kifo na afya, nami nafurahi kwa vile hata sasa ameyashikila maisha yangu mikononi mwake. Alikuja kunipa uzima tele na wa milele, na ninaamini ahadi zake. 


Ninakanusha kila hasira, chuki, mawazo ya mauaji, kisasi, kulipiza kisasi, kutojali kiroho, dini ya uwongo, na kutoamini, hasa kutoamini kuwa Biblia Takatifu ni Neno la Mungu, na hali zozote za kulitia hatarini Neno la Mungu. Ninakanusha kila aina ya kutafuta mambo ya kiroho katika dini za uwongo na juhudi zangu za kutaka kumfurahisha Mungu, ambaye tayari ananijua na ananipenda daima. Ninatulia kwa vile ninajua kwamba nimempa Yesu Kristo, Bwana na Mwokozi wangu maisha yangu na kwamba “hajanipoteza”—Amenipata.  

Nitavichoma vitu vyote nilvyonavyo vinavyoniunganisha na “Lodge” zote na mashirika ya mizungu/ushetani pamoja na umasoni, na uchawi, mapambo ya cheo, aproni, vitabu vya matambiko, pete, na mavazi mengine na mapambo ya vito. Katika jina la Yesu ninakanusha athari zote ambazo (vitu vya umasoni kama vile: dira, mraba, kitanzi, kifungo doto) vimeleta juu yangu au juu ya watu wa familia yangu. 


Roho Mtakatifu, ninakuomba unionyeshe kitu chengine ninachotakiwa kufanya au ninachotakiwa kuomba ili mimi na kila mtu katika familia yangu aweze kuwekwa huru kabisa kutokana na athari za umasoni, uchawi, na upagani na kutokana na kitu chochote kiovu.  


Mungu Baba, hivi sasa ninakuomba kwa unyenyekevu unitakase kwa damu ya Yesu Kristo, kutokana na dhambi zangu zote ambazo nimeungama na kukanusha. Katika jina takatifu la Yesu, takasa roho yangu, nafsi yangu, mawazo yangu, hisia zangu, na kila sehemu ya mwili wangu ambayo imeathiriwa na dhambi hizi!

Ninakanusha kila roho ya uovu inayohusiana na umasoni, uchawi, na dhambi zengine zote, na ninaamuru—katika jina la Yesu Kristo—Shetani na kila roho wa uovu aweze kufungwa na kuondoka sasa, wasiniguse wala kunidhuru, na waende mahali ambapo Bwana Yesu ametaja, na wasiwahi tena kunirudia mimi wala mtu yeyote wa familia yangu. Ninaliita jina la Yesu Kristo pekee ili niweze kukombolewa kutokana na roho hao, kulingana na ahadi nyingi zilizotajwa katika Biblia. Ninaomba kukombolewa kutokana na kila roho wa ugonjwa, udhaifu, laana, mateso, mazoea ya tabia mbaya, maradhi, au kila mzio unaohusiana na dhambi hizo nilizoungama na kukanusha. 


Ninajitolea kwa Roho Mtakatifu—wala si kwa roho zengine zozote—katika kila sehemu ya maisha yangu ambapo dhambi hizi zimekuwa. Ninakuomba, Bwana, unibatize sasa katika Roho wako Mtakatifu kulingana na ahadi za Neno lako. Ninavaa silaha yote ya Mungu kulingana na Waefeso mlango wa sita na kufurahia ulinzi wake nikiwa nimezingirwa na Yesu na kujazwa na Roho Mtakatifu.   
Bwana Yesu, ninakutawaza ndani ya moyo wangu, kwani wewe ni Bwana na Mwokozi wangu, chanzo cha uzima wa milele. Ninakushukuru, Mungu Baba, kwa fadhili zako, msamaha wako, na uzima wako, katika jina la Yesu Kristo ninaomba. Amina.  (Fahamu: Watu ambao wamehusika katika daraja mbalimbali za freemason wanahimizwa kufanya mambo yafuatayo kama ishara, wanaposoma ombi lililo hapo juu.)  
1. Fanya ishara ya kuondoa pumbazo (hadaa) na kumpa Bwana alitupe.  
2. Vivyo hivyo, fanya ishara ya kuondoa utaji wa kuomboleza.  
3. Fanya ishara ya kuondoa kitanzi juu ya shingo; okota kitanzi hicho pamoja na kamba ya kuvuta vitu inayoufunga mwili na umpe Bwana aitupe.  

4. Kanusha agano ya uwongo ya ndoa ya freemason, na kuondoa katika kidole cha nne cha mkono wako wa kulia pete ya agano ya ndoa ya uwongo na umpe Bwana aitupe.  
5. Fanya ishara ya kuondoa minyororo na utumwa wa freemason juu ya mwili wako.  

6. Fanya ishara ya kuondoa mapambo ya cheo na silaha, hasa aproni.  

7. Fanya ishara ya kuondoa mpira na mnyororo kutoka kwa kifundo cha miguu yako.  

8. Tubu na kuomba msamaha kwa kutembea juu ya ardhi isiyotakatifu, zikiwemo “lodge” na hekalu za freemason.   

9. Tangaza kwamba Shetani na mapepo wako hawana tena haki ya kisheria ya kukupotosha na kukutawala kwa ufundi.  

